
 Статья 1  

«ГIалгIай Республика Паччахьалкхен  гербах долча» 2001 шера 5 

мартерча, №9-РКЗ йолча  ГIалгIай Республика Конституционни закона 

(газет «ГIалгIайче», 2001, 28 июне; газет «Сердало», 2003, 27 марте; 2011, 

15 январе, 9 июле)  юкъехьо  Iобелгалдаь   хувцамаш: 

1) 3 статья укх редакце дIаязъе: 

«Статья 3. ГIалгIай Республика Паччахьалкхен  герб тIаоттаю:  

ГIалгIай Республика Конституцена тоадараш юкъедахьарах долча 

ГIалгIай Республика законий, ГIалгIай Республика конституционни 

законий, ГIалгIай Республика законий; 

ГIалгIай Республика Мехкдаь амарий и амалтий а; 

ГIалгIай Республика  Халкъа Гуллама соцамий; 

ГIалгIай Республика Правителства соцамий а амалтий а; 

ГIалгIай Республика Мехкдаь Администрацен амарий; 

ГIалгIай Республика  Конституционни Суда соцамий; 

ГIалгIай Республика Мехкдаь; 

ГIалгIай Республика Правительства; 

ГIалгIай Республика Мехкдаь Администрацен; 

ГIалгIай Республика  Конституционни  Суда;              

ГIалгIай Республика  Хоржамий  комиссен; 

 ГIалгIай Республика ТIахьожама-лархIара палата; 

 ГIалгIай Республике гIолларча сага бокъонех волча Уполномоченне; 

 ГIалгIай Республике гIолларча предпринимателий бокъонаш лораяра 

волча Уполномоченне; 

ГIалгIай Республика Российски Федераце Президент волчара 

массазарча представительства; 

ГIалгIай Республика Российски Федераце субьекташкарча  

представительствай; 

ГIалгIай Республика паччахьалкхен Iаьдала кхоачашдара Iаьдала 

органий; 

ГIалгIай Республика Мехкда волчара  органий; 

ГIалгIай Республика Правительство йолчара органий, организацей а 

учрежденей а; 

ГIалгIай Республика машара судхой  бланкаш тIа.»: 

2) 4 статья укх редакце дIаязъе: 

«Статья 4.  ГIалгIай Республика Паччахьалкхен герб тIаоттаю, 

ГIалгIай Республика Мехкдаь, ГIалгIай Республика Мехкдаь  

Администрацен, ГIалгIай Республика Халкъа Гуллама, ГIалгIай 

Республика  Правительства, ГIалгIай Республика паччахьалкхен Iаьдала 

органий,  паччахьалкхен кхыча органий,   ГIалгIай Республика Российски 

Федераце Президент волчара Массазарча представительства,  ГIалгIай 

Республика Российски Федераце субьекташкара  представительствай,   

доалахьа хилара башхало а йоацаш, шоашка паччахьалкхен-Iаьдала 

къаьста полномочеш дIаеннача органий, организацей а учрежденей а 

мохараш тIа, нагахьа санна кхыдар федеральни законодательствос оттадаь 

деце. 

Моттигерча  шедоалдара  органашта могаду, бланкаш тIа а мохьараш 

тIа  ГIалгIай Республика  паччахьалкхен герб оттаяь пайда эцар.»; 

3) 5 статья укх редакце дIаязъе: 

«Статья 5     

ГIалгIай Республика Паччахьалкхен герб тIаоттаю: 

1) ГIалгIай Республика  Мехкда,   ГIалгIай Республика Мехкдаь  

Администраци, ГIалгIай Республика Халкъа  Гуллама, ГIалгIай Республика  

Правительство, ГIалгIай Республика  Конституционни  Суд, ГIалгIай 

Республика Российски Федераце Президент волчара массазара 

представительство, ГIалгIай Республика Российски Федераце 

субьекташкара  представительстваш, ГIалгIай Республика паччахьалкхен 

Iаьдала органаш,  моттигера шедоалдара органаш чуйолча  гIишлоний 

фасадаш  тIа;   

2) ГIалгIай Республика Мехкдаь, ГIалгIай Республика Халкъа  

Гуллама  Председатела;  ГIалгIай Республика Правительства Председатела, 

 ГIалгIай Республика ТIахьожама-лархIара палата Председатела; 

ГIалгIай Республика  Конституционни  Суда   Председатела, ГIалгIай 

Республике гIолларча сага бокъонех волча Уполномоченне; ГIалгIай 

Республика Мехкда волчара берий бокъонех волча Уполномоченне; 

ГIалгIай Республике гIолларча предпринимателий бокъонаш лораяра волча 

Уполномоченне; ГIалгIай Республика Российски Федераце а цун 

субьекташкарча представительствай кулгалхой; ГIалгIай Республика 

паччахьалкхен Iаьдала кхыча органий кулгалхой; ГIалгIай Республика 

паччахьалкхен Iаьдала органий кулгалхой; ГIалгIай Республика 

муниципальни  образованей  кулгалхой а ГIалгIай Республика моттигера 

шедоалдара органий кулгалхой а  балха кабинеташка; 

3) залашка: 

ГIалгIай Республика Мехкдаь,  ГIалгIай Республика Халкъа  Гуллама, 

ГIалгIай Республика Правительства, ГIалгIай Республика паччахьалкхен 

Iаьдала кхыча органий кхетаченаш дIахьош; 

ГIалгIай Республика Конституционни  Суда,  юкъарча юрисдикце 

суда судий, ГIалгIай Республика  машара судхой;  ГIалгIай Республика 

моттигерча шедоалдара представительни органий кхетаченаш дIахьош; 

граждански оттама акташта паччахьалкхен рнгистраци яра 

торжественни церемони дIахьоча  хана. 

2. ГIалгIай Республика Паччахьалкхен герба сурт тIаоттадар могаду: 

1) ГIалгIай Республика паччахьалкхен совгIаташ тIа  а царех долча 

документаш  тIа а, ГIалгIай Республика сийлен цIерашца луча наькха тIа 

лелаеча знакаш тIа а царех долча документаш тIа а; 

2)  бланкаш тIа: 

ГIалгIай Республика Мехкдаь  Сийлен грамота тIа; 

ГIалгIай Республика Мехкдаь  Грамота тIа; 

ГIалгIай Республика Мехкдаь Баркал кхайкадара а ГIалгIай 

Республика Мехкдаь баркал кхайкадара письмо тIа а; 

Дипломаш тIа: «Шера меценат»  «Шера машархо»; 

ГIалгIай Республика Халкъа Гуллама Сийлен грамота, ГIалгIай 

Республика  Халкъа  Гуллама  Председатела Баркала алара; 

ГIалгIай Республика  паччахьалкхен даржашка болча наьха а ГIалгIай 

Республика  паччахьалкхен граждански служащей  а удостоверенеш тIа; 

ГIалгIай Республика  къахьегама ветерана удостоверене тIа; 

3. ГIалгIай Республика Паччахьалкхен герба сурт тIаоттадар могаду 

ГIалгIай Республика паччахьалкхен Iаьдала кхоачашдара органий а   

ГIалгIай Республика доазон тIа йолча кхоачашдара Iаьдала федеральни 

органий а элемента  е геральдически  кIийлен куц санна, нагахьа санна 

кхыдар федеральни законодательствос белгалдаь деце.  

4. ГIалгIай Республика Паччахьалкхен герба сурт тIаоттадар могаду: 

1) ГIалгIай Республика Мехкдаь штандарта тIа (байракха тIа); 

2) ГIалгIай Республика доазув белгалдеча, магистральни, 

автомобильни наькъашка ГIалгIай Республика доазон тIа воалача а цигара 

аравоалача а латтача знакаш тIа (стелаш тIа); 

3) кхоачашдара Iаьдала федеральни органий доазон органий 

байракхаш тIа, федеральни законодательствос белгалъяьча моттигашка. 

 Статья 2 

 Ер Закон низаца болх бе долалу, ер официально кепатеха итт ди 

чаккхдаьннача  дийнахьа денз. 

 

 

 

ГIалгIай Республика 

Мехкдаь декхараш  

ханна кхоачашдер                                              Келматнаькъан М.М.    

   

 

г. Магас 

2019 шера   «_06_» __09__  

        №__30-РЗ__     
 

 


